
I. DISPOSICIONS XERAIS
CONSELLERIA DE MEDIO AMBIENTE, TERRITORIO E INFRAESTRUTURAS

DECRETO 156/2012, do 12 de xullo, polo que se crea a Comisién de Seguimento
das Directrices de Ordenacién do Territorio de Galicia.

O Decreto 44/2012, de 19 de xaneiro, establece a estrutura organica da Conselleria de
Medio Ambiente, Territorio e Infraestruturas, sendo segundo o seu artigo 4 o/a conselleiro/a
a autoridade superior da conselleria, e con tal caracter esta investido/a das atribuciéns
enumeradas no artigo 34 da Lei de Galicia 1/1983, do 22 de febreiro, de normas regulado-
ras da Xunta e da sua Presidencia.

O Consello da Xunta de Galicia, polo Decreto 19/2011, do 10 de febreiro, publicado no
DOG do 22 de febreiro de 2011, aprobou definitivamente as directrices de ordenacion do
territorio de Galicia, instrumento creado pola Lei 10/1995, do 23 de novembro, de ordenacién
do territorio de Galicia, e que tefien como finalidade basica definir un modelo territorial para
Galicia que permita orientar as actuacions sectoriais, dotandoas de coherencia espacial e
das referencias necesarias para que se desenvolvan, de acordo cos obxectivos xerais da
politica territorial de Galicia, conformando unha accién de goberno coordinada e eficaz.

Polo Decreto 244/2011, do 29 de decembro, aprébanse os estatutos do organismo au-
tébnomo Instituto de Estudos do Territorio, organismo auténomo adscrito & conselleria com-
petente en materia de ordenacién do territorio e urbanismo, que entrou en funcionamento
o 7 de abril de 2012, e que ten entre as suas funcions a de prestar apoio a conselleria
competente en materia de urbanismo e ordenacién do territorio, na realizacion da avalia-
cion continua dos instrumentos de ordenacion territorial, o que inclie o seguimento das
directrices de ordenacion do territorio que prevé o punto 10 do artigo 10 da Lei 10/1995, do
23 de novembro, de ordenacioén do territorio de Galicia.

Segundo o artigo 10.10 da Lei 10/1995, do 23 de novembro, de ordenacion do territorio
de Galicia, polo Decreto do Consello da Xunta de Galicia determinarase o procedemento
que regule o seguimento e posta ao dia dos obxectivos e determinaciéns das directrices
de ordenacion do territorio.

De conformidade co artigo 8 da Lei 6/2007, do 11 de maio, de medidas urxentes en
materia de ordenacién do territorio e do litoral de Galicia, o érgano promotor debera rea-
lizar un seguimento dos efectos no ambiente da aplicacion ou execucién do plan, confor-
me o disposto no artigo 15 da Lei 9/2006, do 28 de abril, sobre avaliacion dos efectos de

N XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




CVE-DOG: wtflndk2-hnr4-a6g0-05s0-dOxcdpg3qp09

E DOG Diario Oficial de Galicia

DOG Num. 141 Martes, 24 de xullo de 2012 Pax. 29611

determinados plans e programas no ambiente, que traspuxo a Directiva 2001/42/CE do
Parlamento Europeo e do Consello, do 27 de xufio de 2001. Neste seguimento podera par-
ticipar o 6rgano ambiental correspondente, quen podera pedir a informacion e realizar as
comprobacions que considere necesarias para verificar a informacion que figure no informe
de sustentabilidade ambiental.

As directrices de ordenacion do territorio de Galicia, na sua determinacion 10.1.19, es-
tablecen que a Xunta de Galicia impulsara un sistema de seguimento da sustentabilidade
territorial e das DOT atendendo as orientaciéns recollidas no Informe de sustentabilidade
ambiental e as determinacions da Memoria ambiental emitida polo 6rgano ambiental do
procedemento de avaliacion ambiental estratéxica e co obxectivo de emprender unha xes-
tion dinamica do territorio. Este sistema de seguimento debera ser aprobado por decreto
do Consello da Xunta, e supora o establecemento do sistema de seguimento de todos os
instrumentos de ordenacion do territorio e urbanismo.

Para estes efectos especificos, procédese a creacion dunha comision de seguimento
que sera responsable de desenvolver e adaptar o sistema de indicadores aplicandoo pro-
porcionalmente ao grao de desenvolvemento das DOT, a fin de dar cumprimento final ao
plan de seguimento que permita elaborar a memoria que debera presentarse anualmente
ao Parlamento conforme o previsto no artigo 11 da Lei 10/1995, do 23 de novembro, de
ordenacién do territorio de Galicia.

Visto canto antecede, de acordo co disposto nos artigos 10.10 da Lei 10/1995, do 23 de
novembro, de ordenacion do territorio de Galicia, e no artigo 37 da Lei 1/1983, do 22 de
febreiro, reguladora da Xunta e da sua Presidencia, por proposta da persoa titular da Con-
selleria de Medio Ambiente, Territorio e Infraestruturas, e logo de deliberacion do Consello
da Xunta de Galicia, na sua reunion de doce de xullo de dous mil doce,

DISPONO:
Artigo 1

Créase a Comision de Seguimento das Directrices de Ordenacion do Territorio de Ga-
licia, como 6rgano de coordinacion técnica dos departamentos, organismos e entes da
Administracion xeral da Comunidade Autdonoma de Galicia nas suas actuacions, que sera
a responsable de desenvolver e adaptar o sistema de indicadores ou métodos para o se-
guimento que permiten cofiecer a evolucion das variables de sustentabilidade, aplicandoo
proporcionalmente ao grao de desenvolvemento das DOT.

A Comision de Seguimento das Directrices de Ordenacion do Territorio de Galicia estara
adscrita a conselleria competente en materia de ordenacién do territorio, a través do Insti-
tuto de Estudos do Territorio.

Artigo 2. Funciéns

Seran funcions propias da Comision de Seguimento das Directrices de Ordenacién do
Territorio de Galicia as seguintes:

— Realizar traballos preparatorios para a determinacion do procedemento que regule o
seguimento e posta ao dia dos obxectivos e determinaciéns das directrices de ordenacion
del territorio, previsto no artigo 10.10 da Lei 10/1995, do 23 de novembro, de ordenacion
do territorio de Galicia, que se incluird conforme a sua memoria ambiental no Plan de
seguimento da sustentabilidade territorial das directrices de ordenacion do territorio de
Galicia e, por extension, dos instrumentos de ordenacion do territorio e urbanismo que a
desenvolvan.

— Desenvolver e adaptar o sistema de indicadores, tal e coma establece o informe de
sustentabilidade ambiental, que permitiran cofiecer a evolucion das variables de sustenta-
bilidade para, por unha parte, controlar os efectos producidos sobre as ditas variables e,
por outra, comprobar o cumprimento dos obxectivos xerais e especificos propostos para
cada variable. Os indicadores permitiran valorar os efectos das determinaciéns das DOT
na ordenacion territorial de rango inferior, e por outra parte a valoracién da eficacia para
encaminar Galicia cara a sociedade da sustentabilidade.

— Identificar a contribucion das propostas e plans estratéxicos de Galicia cara a susten-
tabilidade territorial.

— Proporier medidas para corrixir as posibles desviacions, asi como posibles efectos
non cosiderados inicialmente.

— Facer valoraciéns globais e particularizadas a través de informes da integracion efec-
tivamente conseguida.

— Fixar as pautas e os criterios de interpretacion precisos para a elaboracidon da memoria
prevista no artigo 11 da Lei 10/1995, do 23 de novembro, de ordenacion do territorio de Galicia.

— Establecer a composicion e funcionamento dos grupos técnicos de traballo, por pro-
posta do Instituto de Estudos do Territorio.

— Calquera outra funcidén que puider ter relacion coa natureza da Comisién de Segui-
mento das Directrices de Ordenacion do Territorio de Galicia.

Artigo 3. Composicion

A Comisién de Seguimento das Directrices de Ordenacién do Territorio de Galicia estara
composta polos/as seguintes membros:

1. Presidente/a: a persoa titular da conselleria competente en materia de ordenacion do
territorio.

2. Vicepresidente/a: o/a director/a do Instituto de Estudos do Territorio.
3. Vogais:

3.a) Un/unha representante designado/a pola secretaria xeral competente en materia de
avaliacion ambiental.

3.b) Un/unha representante designado/a pola secretaria xeral competente en materia de
ordenacion do territorio.

3.c) Un/unha representante do 6érgano central de estatistica da Comunidade Auténoma.

3.d) Un/unha representante designado/a pola secretaria xeral competente en materia
de urbanismo.

3.e) Un/unha representante designado/a pola conselleria competente en materia de ad-
ministracién local.

— Os 6rganos mencionados deberan, asi mesmo, designar, ademais do/ da vogal titular,
un/unha vogal suplente.

— A composicion da Comision de seguimento das Directrices de Ordenacion do Territorio
de Galicia, tendera a acadar unha participacion equilibrada de homes e mulleres.

Artigo 4. Funcidns do presidente/a e vicepresidente/a
1. Correspdndelle ao/a presidente/a, ou persoa en que delegue:
a) Desempenar a representacion da Comision.

b) Acordar a convocatoria das reunions e a fixacién da orde do dia, tendo en conta, de
ser o caso, as peticions dos/as demais membros formuladas con suficiente anticipacion.

N XUNTA
+ +
+X+ DE GALICIA ISSN1130-9229  Depésito legal C.494-1998  http://www.xunta.es/diario-oficial-galicia




CVE-DOG: wtflndk2-hnr4-a6g0-05s0-dOxcdpg3qp09

E DOG Diario Oficial de Galicia

DOG Num. 141 Martes, 24 de xullo de 2012 Pax. 29614

c) Presidir as reunions, moderar o desenvolvemento dos debates e suspendelos por
causas xustificadas.

d) Dirimir co seu voto os empates.

e) Asegurar o cumprimento das leis.

f) Visar as actas e certificaciéns dos acordos da Comision.

g) Exercer cantas outras funciéns sexan inherentes a presidencia dun érgano colexiado.

2.Nos casos de vacancia, enfermidade ou outra causa legal de ausencia, o/a presidente/a,
sera substituido/a polo/a vicepresidente/a.

3. Nos casos de vacancia, enfermidade ou outra causa legal de ausencia, o/a
vicepresidente/a, sera substituido/a polo/a suplente designado/a para o efecto.

Artigo 5. Secretaria da Comision

1. A secretaria da Comisién sera desempefnada por un/unha funcionario/a ou persoal
laboral ao servizo do Instituto de Estudos do Territorio designado/a polo/a presidente/a da
Comision ou persoa en que delegue.

2. En caso de vacancia, ausencia ou enfermidade do/a secretario/a sera substituido/a
temporalmente pola persoa que designe o/a presidente/a como suplente.

3. Correspoéndelle a/o secretaria/o da Comision:
— Asistir as reuniéns, con voz pero sen voto.

— Efectuar a convocatoria das sesions da Comision por orde da sua presidencia, asi
como as citacidéns os/as seus/stiias membros.

— Recibir os actos de comunicacién dos/as membros da Comision e, por tanto, as notifi-
cacions, peticions de datos, rectificacions ou calquera outra clase de escritos dos que deba
ter cofiecemento.

— Preparar o despacho dos asuntos e redactar e autorizar as actas das sesions.

— Expedir certificacions das consultas, ditames e acordos aprobados.
— Cantas outras funciéns sexan inherentes a secretaria dun érgano colexiado.
Artigo 6. Convocatorias e sesions

1. A Comision reunirase, logo da convocatoria acordada pola persoa titular da presi-
dencia, por iniciativa desta ou por peticion de, polo menos, a metade dos/as vogais, cando
menos duas veces ao ano.

2. A convocatoria da Comision sera cursada pola persoa titular da secretaria cando me-
nos con corenta e oito horas de anticipacion, por escrito en que se recolla a orde do dia cos
asuntos que se vaian tratar na sesion.

3. Para a valida constituciéon da Comision, ademais das persoas titulares da presidencia
e da secretaria ou de quen as substitua, deberan estar presentes un terzo dos/as vogais en
primeira convocatoria, e a metade en segunda. Entre a primeira e a segunda convocatoria
debera transcorrer, cando menos, un prazo de trinta minutos.

Artigo 7. Asistencia de expertos/as

A Comision podera contar coa asistencia de expertos/as ou asesores/as, sempre que o
requiran os traballos que haxa de realizar.

Artigo 8. Grupos técnicos de traballo

1. Poderanse crear grupos técnicos de traballo por areas, que poderan ser permanen-
tes ou especificos e estaran formados polos/as membros que a Comision de Seguimento
designe para o efecto, e poderan ser asistidos/as polas persoas expertas ou asesoras que
procedan en funcién do tema que se trate.

2. Os grupos de traballo reuniranse coa periodicidade que sexa necesaria.
Artigo 9. Apoio técnico

O soporte técnico para o desenvolvemento das funciéns da Comisién de Seguimento
das Directrices de Ordenacion do Territorio de Galicia sera prestado polo Instituto de Estu-
dos do Territorio.

Artigo 10. Funcionamento da Comision de Seguimento

Sen prexuizo das peculiaridades previstas neste decreto, o funcionamento da Comisién
de Seguimento das Directrices de Ordenacién do Territorio de Galicia acomodarase as
normas contidas na Lei 16/2010, do 17 de decembro, de organizacién e funcionamento da
Administracion xeral e do sector publico autonémico de Galicia, sobre 6rganos colexiados,
e na Lei 30/1992, do 26 de novembro, de réxime xuridico das administracions publicas e
do procedemento administrativo comun.

Disposicion adicional primeira. Constituciéon

A Comision de Seguimento das Directrices de Ordenacion do Territorio de Galicia cons-
tituirase no prazo de 1 mes contado a partir da entrada en vigor deste decreto.

Disposicion adicional segunda. Crédito orzamentario

A constitucion e posta en funcionamento da Comisién de Seguimento das Directrices
de Ordenacion do Territorio de Galicia non xerara aumento dos créditos orzamentarios da
Conselleria de Medio Ambiente, Territorio e Infraestruturas.

Disposicion derradeira primeira. Habilitacion normativa

Facultase a persoa titular da conselleria competente en materia de ordenacién do terri-
torio para ditar cantas disposicions sexan necesarias para o desenvolvemento e execucion
deste decreto.

Disposicion derradeira segunda. Entrada en vigor

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, doce de xullo de dous mil doce

Alberto Nunez Feijéo
Presidente

Agustin Herndndez Fernandez de Rojas
Conselleiro de Medio Ambiente, Territorio e Infraestruturas

